
Voto annuens jam a· Fundatore ac, non una vice tantum, a Comitiis generalibus pluri­ 
husque sodalibus, praesertim a saeculo elapso ad nostros usque dies facto, 1 Capitulum gene­ 
rale XXXVI (1952) ·inter commendationes edixit: « VI. Venerabile Capitulum Curiae Generali 
institutionem cathedrae Historiae Congregationis nostrae valde commendat ». 2 

Huic tamen commendationi exequendae plura obstiterunt; etenim repetitae praeceden­ 
tium Comitiorum injunctiones numquam felicem stabilemque exitum sortitae sunt;_ quam 
ob rem deficit praecipuorum collectio doeumentorum qua quis ad historiam enarrandam tuto 
et expedite uti possit; deficiunt studia de vita sociali-religiosa populi christiani saeculi 
XVIII, quo tempore Congregatio exorta est; insuper quam plura documenta in nostris ar­ 
chivis desiderantur, 3 ita ut difficile sit historiam texere. 

Omnibus igitur patet ad historiam exacte scribendam ac ad vera nostrae vitae spiri­ 
tualis et apostolicae lineamenta cognoscenda, praecipuarum nostrae Congregationis legum ac 
historiae fontium editionem criticam fundamentum « conditionemque sine qua non », esse. 

Ex documentis autem mentem Pauli a Cruce circa Congregationis institutum ejusdemque 
Congregationis historiam patefacientibus, varii Regulae textus principem locum obtinent. Ete­ 
nim ah· anno 1720 usque ad annum. 1775 Paulus Regulam vigilanti curavit amore, ac plures 
ejusdem recognitiones fecit, 4 ex quibus variis additionibus ac mutationibus peculiaris Con­ 
gregationis spiritus intimius intelligi potest. Praeterea varii Regulae textus viam nobis pandunt 
ad plenius intelligendam et primam Congregationis originem et Pauli spiritualitatem itemque 
prudentiam et sapientiam ejus in moderandis animis zelumque in animarum salutem. 

Quibus omnibus perpensis optimum duximus praecipuarum Congregationis legum ac do­ 
cumentorum, ad ejusdem historiam spectantium, collectionem, a Regulae textuum editione 
incipere. . 

Pauca tamen de Fundatore deque ejus fine in Congregatione condenda ac de historia tex­ 
tuum, quae majoris esse momenti videntur, praemittenda arbitramur. 

1. Lt. II, 700; Acta XVII, 74-78: epistula P. Pauli 
Aloisii a Maria Virgine, Praepositl generalis (1821- 
1827), qua, prima vice in Congregatione, praescribuntur 
normae. ad res memorabiles a sodalibus gestas colli­ 
gendas et servandas. Cap. gen. XXIV (1884) sess. VI, 
commendavit ut annales Congregationis decurrentis aeta­ 
tis ederentur. Huic commendationi obtemperans P. BER­ 
NARDUS M. a Jesu scripta historica, omnibus nota, 
edidit. Cap. gen. XXVIII (1905) sess. X, 4, edixit ut 
summa praecipuorum eventuum in appendice ad vitae 
sodalium mortuorum narrationem ederetur; fere eadem 
verba iterabat Cap. gen. XXIX (1908). Nullum sta­ 
bilem exitum sortitae sunt repetitae iniunctiones. Fe­ 
liciorem effectum habuerunt: Bollettino della Con­ 
gregazione della SS. Croce e Passione di N. S. G. C., 
usque ad an. 1930; postea: Acta Congregationis a 
Bsma Cruce et Passione D. N. I. C., in quibus epheme­ 
ridibus etiam documenta historica Congregationis ac 

facta principaliora decurrentis anni edita sunt. Ab 
anno 1956 chronica edita sunt a Notiziario Passionista 
uti supplementum ephemeridis Acta C. P. 

2. Acta XVII, 243. 
3. E. g. desunt: Regesta epistularum Praepositorum 

generalium vel provincialium; indices de argumentis 
Capitulis generalibus vel provincialibus propositis ac 
rationibus pro et contra a variis Patribus vocalibus 
adductis; chronica generalia sat ampla; usque ad an­ 
num 1870 desunt acta Consilii generalis; usque ad 
gubernium P. Pauli Aloisii nihil vel fere nihil scimus 
de ministeriis apostoli cis a nostris sodalibus expletis; 
postea vero. parum, etc. Cf. NASELLI A., Il -problema 
degli atudi storici nella Congregazione della Passione, 
in Gioventu Passionista, I, 136-158. 

4. Saltem septies eam recognovit annis: 1725, 1730, 
1736, 1739-1741; 1744-1746; 1769; 1775. 

I. - DE FUNDATORE DEQUE CONGREGATIONIS FINE. 

Non multum hic refert vitam delineare Pauli, qui Uvadae die tertio mensis januarii 
anni 1694 natus, Romae obiit die decimo octavo mensis octobris anni 1775,5 Attamen duos 
eventus ejus vitae praecipuos ac maximi momenti pro Congregationis fundatione et pro Re­ 
gulae origine memorare opus est. 
- Conversio spiritualis. - Cum Paulus annum decimum nonum ageret, cumque pa­ 

rochi sermonem audivisset, repente novum perfectiusque vitae genus arripere constituit seque 
Dei servitio unice mancipare; et quamquam in praxim hoc propositum quo modo deducere 
debuisset clarum nondum erat. tamen ad Dei voluntati obsequendum sese paratum servavit, 
cum et honestas nuptias et hereditatem a patruo sibi delatam constantissime recusasset, 

Interea coaetaneos in virtutibus omnibus exercebat, maximis cum animarum fructibus: ex 
eis enim duodeviginti sese Deo voverunt. 
- Congregationis fundatio. - Anno. circiter 1719. divinum afflatum ut comites sibi 

adjungeret utque Dei timorem in hominum animos promoveret Paulus percepit, qui tamen 
nb initio parum hanc curavit inspirationem; postea vero Deus supernis intellectualibus il­ 
lustrationibus saepe saepius voluntatem suam servo suo luculenter significavit. Ita Paulus 
et Congregationem fundandam et habitum induendum una cum « forma» Regulae servandae 
sensim cognovit. 

Huius divini operis culmen Paulus in cubiculo ad ecc1esiam Sancti Caroli in Castellatio 
(Alexandriae) habuit; ibi enim quadraginta dies noctesque - a die 22 Novembris anni 1720 
ad diem 2 Januarii anili 1721 - in oratione ae jejunio continuo vixit, ibique novae Con­ 
gregationis fundationem, quae Jesum Crucifixum tota contemplaretur ac predicaret, sedulo 
perspexit. Cognita vero inter orandum Dei voluntate, Paulus totis viribus adlaboravlt ad 
magnas diuturnasque difficultates superandas. 

In hoc recessu Regulam quoque Paulus scripsit novae Congregationis, de qua tamen infra .­ 
sermo erit.: 

Uti in humanis mos est, ab initio Regula perfecta non fuit, sed paullatim decursu tem­ 
poris, Fundatoris cura, ita se evolvit ut anno 1746 externa illa ac interna donata est forma 
quae fere hucusque · immutata permansit. Idea tamen fundamentalis seu « forma Regulae 

' . - .,_. 
sanctae», 6 ut Pauli verbis utamur, seu etiam notae eonstitutivae novae Congregationis jam 
tum a principio clare stabiliterque relucent. Novae Congregationis constitutivum « in sancta 
paupertate, abnegatione ac solitudine situm est, in qua Religiosi omnes a mundo prorsus 
sejuncti orationibus, gemitibus, moderatis poenitentiis et jejuniis sese· exercent non solum 
ut propriae consulant perfectioni sed etiam ut pauperes proximos adjuvent >, 7 

Hoc absolutae paupertatis, poenitentine, zeli in animarum salutem institutum persaepe 
in documentis saeculi XVII et XVIII · passim invenitur, praesertim' vero · in Italia, ubique 
habetur motus ad «operarios· evangelicos » 'seu etiam « operarios apostolicos » efformandos, 
qui vocationem propriam strenue viverent ac pro salute animarum totis viribus sese impen­ 
derent. Ad hoc pleraeque illius temporis institutiones laboraverunt, exempli gratia Refor­ 
matio franeiscana conventuum· recessus Beati Bona venturae a Barcinone, Congregatio S. Fll!­ 
miliae Jesu et Mariae Neapoli, Congregatio SS. Redemptoris, Congregatio Presbyterorum 
« Operariorum Evangelicomm » Januae, Pii Operarii Neapoli, et quamplurimae Piae Uniones 
Presbyterorum quae in variis Italiae dioecesibus ac civitatibus eo .floruerunt tempore. 

Communis ac popularis tunc erat et pia memoria cruciatuum Jesu, dolorum Virginis, 
insuper erga divinissimum Eucaristiae sacramentum veneratio. 8 

In his et ex his motibus ad vitam constitutis spiritualem fovendam, Paulus Danei vixit, 
qui tamen communem institutionem « operariorum evangelicorum » ad extremas duxit con­ 
sequentias; ipse enim « apostolos mysticos » efformare contendit: in hoc ejus peculiaritas sita 

5. Qui fusiores notitias cupit, conferat: STRAMBJ, 
Vita; V AN LAER H., St. Paul de la Croix et le 
Saint0Si~ge, Teramo 1957, et alia opera ibi indicata. 

6. Lt. IV, 220. 
7. Cf. p. XIII. 
8. Usque nunc desunt studia de hoc argumento; ad 

utiles habendas notitias conferri possunt: RODOLICO N., 

Storia degli italiani, Firenze 1954; TELLERIA R., 
S. Aljonso de Ligorio, Madrid 1950-1951; OSWALD 
C. P., De mystleke Weg van h. Paulus van het Kruis, 
Mook 1954; POHLMANN C., Konzel und Ritiro, Werl­ 
Werf. 1952; PRECLINE-JARRYE, Les luttes -poritiques 
et doctrinales aux XVII• et XV/fi• si~cle (FLICHE 
& MARTIN, 19) 1955, 1956. 

voto consultivo, 17 46, apposita. 

est. Revera vitam contemplative-apostolicam tam eminentem Paulus a suis exigit, fructuosum 
apostolatum in contemplatione ac unione cum Deo tam intime fundat, tamque assidue ora­ 
tionem populos docere urget ut forsitan similis inter coaequales frustra quaeratur. Ipse 
vero modis tam variis novissimam hanc apostolatus formam praecipit ut apostolus medi­ 
tationis pro populo merito appellari possit. 9 

Nemo igitur admiratione afficiatur cum Paulum audiat haec et similia dicentem: - Con­ 
stitutiones « ad Dei hominem ex toto, integrum apostolicurn, hominem orationis» efforman­ 
dum tendere; 1o item « in Regula statutum est ut omnes in" oratione et jejunio vivant [ ... ] Ut 
profectum in oratione faciant, immo ut viri sint orationis animique recollectioni intenti uti 
evangelicos decet ministros [ ... ] Omnes Religiosi peculiari studio niti debent ut coram Deo 
in interiori solitudine vivant». 11 Ac insuper antequam Paulus animam Deo redderet Reli­ 
giosis suis adhuc commendabat: - « custodite orationem, Dei praesentiam, spiritum orationis, 
spiritum solitudinis, spiritum paupertatis». 12 

Juxta Pauli mentem, Postulantes ut integre in praxim ac strenue laboriosas has notas 
deducere possent, « magna vocatione » indigebant, 13 ideoque tam assiduum tamque pecu­ 
liare examen in Regula Postulantibus praescripsit. 14 

Quod summatim hucusque dictum est, ab ipso Paulo magna cum claritate scripto ex­ 
plicatur cui titulus: Breve notizia della Congregazione della Passione di Gesi: Cristo, anno 
1768 exarato, quod cum optima introductio sit ad mentem Pauli cognoscendam ac Regu- 
lam, idcirco fere integrum hic referetur: · 

« Miserentissimus Deus propter infinitam suam bonitatem fortes · ac suaves inspirationes 
« dedit ut in sancta Ecclesia haec pauper Congregatio excitaretur cujus est spiritales ferven­ 
« tesque operarios efformare qui ab Omnipotenti Dei manu directi in populis virtutem ex­ 
« citent; vitia deprimant validissimis armis Passionis Jesu, cujus amantissimis adlectationibus 
« etiam cor durissimum resistere nequit. 

« Propterea Religiosi, post probationis annum, communibus tribus votis paupertatis, ca­ 
« stitatis et obedientiae, quartum, nempe piam memoriam dolentissimae Passionis Hedempto- 
« ris promovere, adjiciunt. · · 

« Cum duo Congregationis nostrae fines praecipui sint: 1° ut alumni suipsius perfectionem 
< a.ssequantur; 2° ut proximi convertantur et sanctificentur, eorum in cordibus inserendo as­ 
« siduam Crucifixi memoriam ; ideo sancta Regula efficacissimas opes ad utrosque fines as­ 
« sequendos praebet. 

« Ad primum quod attinet: ex impedimentis quae Religiosis obstant quominus perfectio­ 
« nem assequantur, potissimum connumerari p_otest commercium cum mundo et familiaris 
« conversatio cum hominibus saecularibus; quae quidem internam tollunt animi recoilectio­ 
« nem simul ac existimationis jacturam gignunt operariorumque contemptum. Contra hoc 
« impedimentum, quod facile in religiosa communitate haberi potest, sancta Regula statuit 
« domos in solitudine fundandas esse vocandasque Recessus, in quibus Religiosi a mundo 
« prorsus remoti ac ejus effatibus exuti, prompti sint ad coelestia lumina recipienda veramque 
« sapientiam acquirendam; similiter Religiosi post apostolicos labores pro animarum salute 
« exantlatos in solitarias domos sese recipiant ad pristinum fervorem - per exteriora ea­ 
< ritatis exercitia forsan imminutum - iterum fovendum. 

« Alterum impedimentum in rerum terrenarum cupiditate totum positum est, quae qui­ 
« dem humanum cor ita occupat ut ad summum Bonum volare nequeat; quod per pauper­ 
« tatem a Jesu commendatam ac exercitam penitus tollitur. Nostra igitur Congregatio, ut 
« hoc assequatur, paupertatem velut impenetrabilem murum ac validissimum munimen re­ 
«tinet ita ut nihil, ,ne sacristiae quidem titulo, possidere quaeat, sed hortum tantum septum, 
« ut Religiosi ab omnibus terrenis rebus expediti penitusque a terra avulsi sibique mortui, 
« ad formam divinae gratiae recipiendam aptiores evadant, postea vero, tempore opportuno, 

9. Cf. indicem: Oratio, B; OS\VALD C. P., op. cit. 
c. V, VII; MARCORA C., Af,f,unti di storia delle Mis• 
sioni al pof,olo, in Orfentamenti Pastorali V (1957) 
n. 4, p. 41-51. 

10. Breve · noti:::ia dP-lla Congreguzione, post annum 
1746 scripta (AG sez. III). 

11. Cf. p. XII. 
12. STRAMBI; Notizie del Padre nostro, n .. 1; m~. 

in AG sez. V. 
13. u. II, 67. 
14. Cf. indicem: Examen 1 ~ 2. 

« corde Dei amore succenso, pro Dei gloria ac pro sanctae Ecclesiae defensione egrediantur, 
« maximo etiam cum vitae dispendio, Ideoque· in Congregatione ubique paupertas effulget: in 
« Recessu, cujus cellae undecim vel duodecim non excedunt palmos; in vestibus, ex com­ 
.« muni, nigro vilique panno confectis; in cibo qui communis quidem ac sufficiens, num­ 
« quam tamen supervacuus est. Omnibus vero rebus caritas antecedit atque discretio ... 

« Tali igitur modo paupere vivere maxime ad animarum salutem confert; una enim 
« ex conditionibus necessariis ne operarii frustra dent operam est ut vel umbra avaritiae 
« seu im p en dii procul ab ipsis sit; ita ut populi luculenter intelligant Religiosos Congrega­ 
« tionis Passionis non bona temporalia - quae possideri nequeunt ab ipsis - sed aeternam 
« eorum salutem unice quaerere. 

« Duobus his amotis impedimentis, sancta Regula validissimo illo et a Christo Jesu com­ 
« mendato remedio uti praecipit, id est in oratione et jejunio vivere. Ut autem Religiosi in 
« oratione profectum faciant, immo ut viri sint . orationi animique recollectioni intenti uti 
« evangelicos decet ministros, ne dum aliis predicaverint ipsi animae suae detrimentum 
« capiant, jubentur numquam in recessu orationem praetermittere, ad tres horas plerumque 
« producendam; itinerantes vel missiones habentes unam saltem horam ad Jesu Crucifixi pedes 
« sistere, , 1 . 1 • I ' i i 

« Item conari debent ut interiori solitutline coram Deo assidue vivant. 
« Singulis feriis quintis itemque diebus festis Superiori praecipitur practicum examen de 

« virtute aliqua deve sanctae Regulae paragrapho quo facilius Religiosi virtutes acquirant ac 
« Regula observetur. Religiosis autem privatum cum Moderatore spiritus colloquium prae­ 
« cipitur ut spiritualibus necessitatibus provideant ac spiritus fervorem renovent. 

« Horis pro animi relaxatione exceptis, perpetuum jubetur silentium. 
« Ut . anima Deum amantissima attentione cogitet, in divino officio recitando tonus poe­ 

« nitentialis praecipitur, matutinum vero media labente nocte canendum. 
« Laboribus apostolicis perfuncti, Operarii domum. solitariam reverti jubentur, seque in 

« 'strictiorl solitudine colligere ut sanctis spiritualibus exercitationibus novum capiant fervo­ 
« rem juxta Christi ad discipulos monitum: - requiescite -pusillum -, quod mirabiliter prae­ 
« stat ut dissipationi obsistatur, ut sanctus Dei amor acquiratur, utque sancta cum summo 
« Bono unio servetur. ··--. · · ,---, ··· · · · · -· ! ~ ·· I · 

« His omnibus sancta adjungenda est mortificatio, eujus praxi animae profectus dimetitur. 
« Hujus minimae Congregationis asseclas, quippe qui vineam Domini excolere debeant, 

« decet valetudinem sustentare, vires conservare ac augere, ut assidue pro Dei gloria adla­ 
« borare possint. Ideoque sancta Regula memorata mortificationis exercitia tali cum mode­ 
« ratione praecipit ut dulcia omnibus evadant, validis simul ac debilibus aecomodata. 

« Aegrotis exacta diligentia praescribuntur medicamenta, lectus cum culcitris stramentitiis. 
« carnis usus etiam valetudinis nondum confirmatae tempore, ita ut, valetudine confirmata: 
« iterum laborare possint.; · 

« Clerici discalceati a Passione nullum ex officio remedium praetermittere, immo omni 
« ope niti debent ut missionibus, catechismis, concionihus, meditationibus, spiritualibus exer­ 
« citationibus pro Sacerdotibus, pro Monialibus, pro laicis hominibus, omni. denique apostolici 
« ministerii genere - quadragesimalibus concionibus exceptis - animas convertant. Immo 
« in omnibus functionibus, vi voti, ipsi jubentur memoriam Christi Jesu Passionis pro­ 
« movere, per quam mirabiles habentur peccatorum conversiones. Tempore vero missionum, 
« singulis vesperis post concionem, ardens ac tenera praecipitur meditatio de Jesu Christi 
« Passione ad dimidiam circiter horam producenda, quae veluti suavis mollisque pluvia per­ 
« territum peccatoris cor permeat amantissimisque adlectationibus Deo ducit. 

« Post catechisticam lectionem, Religiosi tenentur quotidie paullatim tradere methodum 
« amarissimas Redemptoris poenas meditandi, ac suggerere varia atque diversa argumenta quae 
« etiam rudes et minus culti homines intelligere quaeant. 

« Ut autem Recessus locis, terris, civitatibus propinquioribus utiliores sint, Heligiosi ad 
« confessiones excipiendas eorum praesertim qui suis · conscientiis providere desiderant semper 
« parati esse jubentur in propriis ecclesiis; diebus autem festis in propinquum vicum vel 
« in alia loca ire ut sermonem vel catecheticam lectionem tradant aut meditationem insti­ 
« tuant. Sed ne minimus quidem conatus pro proximorum bono praetermittatur, in ipsis Re- 

« cessibus ceilae aliquae praesto semper sint ad spiritualia ecclesiasticorum exercitia qui sponte 
« vel ab Ordinariis coacti eo accedunt, etiamque laicorum virorum qui per aliquot dies deliciis 
« peramatae solitudinis cupiunt frui. . 

« Summatim: Operarii in omnibus et per omnia pro animarum bono seipsos impendunt 
« et pro nihilo maxima etiam sacrificia ducunt; immo vi Regulae etiam missiones ad Infideles 
« - Congregatione de Propaganda F.iide jubente - aggredi praesto sunt. 

« Cum Clericorum discalceatorum Passionis munus sit sancta praedicatio una cum anima­ 
« rum cultura, opus est juvenes sese exercere seque ad tantum ministerium idoneos reddere. 
« Ad hoc Recessus aliqui - pro philosophiae studiis unus, pro theologiae scholasticae dogma- 
« tico-moralis alter - constituti sunt. : - i I 

« Singulis vero annis intelligentiores ac magis idonei seliguntur juvenes qui ad domos 
« studiorum mittantur. In reliquis autem Recessibus - qui fere duodecim sunt - studium 
« theologiae moralis, sacrae Scripturae, sanctorum Patrum, aliarumque rerum locum habet 
« simul ac concionum vel catechismi compositio. 

« In Hecessibus studii formalis, ut integrum tempus habeant ad scientias addiscendas utque 
« plene studio vacare possint, in iis quae Regulae substantiam non tangunt, aliquot immu­ 
« nitatibus fruuntur. Igitur ab hora Tertia, quae valde diluculo recitatur, usque ad prandii 
« horam, itemque a Vesperis ad Completorium circiter usque, quod sero recitatur, studio ac 
« scholae vacant absque solatioli ac solitariae deambulationis detrimento. 

« Ex his omnibus moderatio sancta elucet qua Dominus Regulas sanctas inspirare di­ 
« gnatus est, planeque infertur earum fundamentum in sancta paupertate, abnegatione ac so­ 
« litudine situm esse, in qua Operarii post apostolicos labores, ut jam dictum est, ad Cruci­ 
« fixi pedes quiescunt, majores inde vires ac fervorem accepturi, Heligiosique omnes a mundo 
« prorsus sejuncti orationibus, gemitibus, moderatis poenitentiis et jejuniis sese exercent non 
« solum ut propriae consulant perfectioni sed etiam ut pauperes proximos adjuvent quorum 
« et aeternam ruinam impediant et sanctam pietatem veramque devotionem dirigant ». 15 

Prae oculis certe habendum est hoc exemplar « operarii evangelici » simul ac motus et 
devotiones quae tempore Pauli floruerunt, si quis multas Regulae praescriptiones, si varia 
pietatis ac studii exercitia in Recessu, si methodum in missionibus adhibendam intimius com­ 
prehendere velit. 

It - DE HISTORIA TEXTUUM 

1- TEXTUS PRIMIGENIUS CASTELLATII 16 

Primae Regulae, a die secundo ad diem septimum decembris anni 1720 conscriptae, ex­ 
tensionem nescimus et formam: ab. ipso enim Paulo, uti fertur, destructa est. Ad nos usque 
introductio tantum in Regulam pervenit, quae quidem et supernum influxum in Congrega­ 
tionem fundandam Regulamque scribendam et notas novi Instituti fundamentales explicat."! 

De indole supernaturali hujus superni influxus, seu inspirationis « formae Regulae sanctae», 
saepe saepius a Fundatore affirmatae, theologorum est inquisitionem ac judicium ferre; hi­ 
storice tamen et psychologice clare apparet Paulum multa tunc intuitivo quodam modo per-. 
cepisse quae nonnisi postea (ut infra dicemus) expressionem definitivam et [uridicam accep­ 
tura erant. 

Ex animadversionibus vero episcopi Trojae Aemilii Cavalieri (1663-1726), de quibus infra 
sermo erit, probabili ter inferri potest primigeniam Regulam non amplius XXIV vel XXVI 
capitibus constare. Paulus una tantum experientia pollebat statutorum Confraternitatum 
laicorum quae Uvadae et Castellatii sat numerosae erant: 18 ipse enim Paulus socius ac Prior 
extitit Confraternitatis sancti Antonii. At experientia de Religiosorum vita communitaria ca- 

15. Breve notizia della Congregazione della Passione 
di Cesil Cristo, 1768 in AG sez. UI. Manuscriptum non 
est autographum, mens tamen documenti ac genus 
dicendi Paulum produnt. Cf. in &,_J>endice n. 7, 

16. STRAMBI, Vita, 26-30; TITUS a S. Paulo, llefJ• 
ta[>la Regularum, 1-2 (AG sez. Il); VAN LAEll H., 
o-p. cit. XXXI-8; u IV, 221 nota 1. 

17. Vide textum in Lt. IV, 217-221. 
18. Uvadae anno 1699 tres aderant Confraternitates 

(A. Ves. Aequi, Visite Pastorali dal 1680 al 1700 non 
sign.]; Castellatii anno 1713 novem aderant Confra­ 
ternitates (A. Vat., Cong .. Conc. Alexandrinae Relatio 
1700, 1713). 

rehat, (nullam enim Religiosorum Regulam legerat, ut ipse dicit), licet quamdam de horarum 
diei distributione notitiam in Capuccinorum coenobio, quod saepe invisehat, habere potuerit. 
Scientia. tamen carebat juris canonici ceterarumque disciplinarum circa religiosa m vitam. 
Quae omnia nos certiores faciunt de Pauli silentio seu de insufficienti legislatione quoad in­ 
ternam constitutionem, quoad juvenum formationem, quoad apostolicorum ministeriorum or­ 
dinem, uti jam Ex.mus Cavalieri notat. 

Die secundo januarii anni 1721 cum secessum, de quo :dictum est, explevisset, Paulus ah 
Ex.mo Francisco Arhorio Gattinara (1658-1743) Alexandriae episcopo ad. Patrem Columhanum 
O. F. M. Cap. missus est consilium petitum. Dicendum est colloquium favorahilem habuisse 
exitum: ex tunc enim episcopus henevolum erga Paulum ejusque opus sese exhibuit. 19 

Incensus zelo in praxim quam citissime deducendi divinum afflatum, ignarus vero pra­ 
xeos juridicae simul ac Curiae romanae, Fundator anno 1721 mense augusto labente Romam 
profectus est approhationis petendae causa; cumque in Centumcellarum portu coacte aliquot 
dies moraretur, meliori forma Regulae « expolivit », 20 uti prohahiliter videtur, transcribendo 
eo consilio ut alterum exemplar haberet si primum Pontifici traditurus esset. 

At Romae prohibitus est quominus ad summum Pontificem accederet, decedensque brevi 
tempore SS. Annuntiationis oratorium, ad Portum Herculis in Monte Argentario incoluit, inde 
Castellatium profectus est; cumque germanum fratrem Joannem Baptistam (1695-1765) so­ 
cium assumpsisset, iterum Montem petiit Argentarium ibique commoratus est a Paschate 
anni 1722 ad finem usque mensis junii anni 1723. 21 Quo tempore Cajetam petiit inde Tro­ 
jam anno 1724 jam labente ah Ex.mo Cavalieri accersitus. Cajetam reversus medio anno 1725 
Regulas diligenter perpendit ut sacerdos quidam, qui eo tempore Paulum comitabatur, di­ 
cit: · - Paulo dictante ego laboriosas Regulas quas (Paulus et Joannes) sibi ipsis dabant 
scripsi. 22 

Ex testis verbis prohabilius videtur i.d post Trojae commorationem factum esse, idest post 
Ex.mi Cavalieri adnotationes; idcirco dici potest de nova recognitione agi. 

Ad cognoscendum id quod in primigenio textu continebatur ac influxum in subsequen­ 
tes Regulae recognitiones exercitum, maximi momenti sunt adnotationes Ex.mi Cavalieri qui, 
Paulo Trojae commorante, Regulam legerat. Episcopus Trojanus spiritum Regulae admira­ 
tus, animadversiones aliquot scripto mandavit: 2a - Sperari non posse pontificiam approba­ 
tionem Instituti quod duobus tantum fratribus, eisque laicis, constaret. Opus esse Congrega­ 
tionem sacerdotibus constitui, unde necessario quaestionem esse de beneficio aliisque bonis 
a lege canonica imperatis sub « conditione sine qua non» ad sacros ordines recipiendos. 
Ex.mus Cavalieri Paulo ejusque fratri Joanni suasit ut imprimis Ordinarium exquirerent bene­ 
volum receptorem qui primam communitatem sua ordinaria auctoritate approbaret, ut Re­ 
ligiosi sacros ordines recipere paupertatis titulo possent. 

Subinde episcopus Trojanus varia Regulae capita perpendit ac triginta sex animadver­ 
siones notat quae potius distinctiones, explicationes, additiones necessarias vel opportunas ad 
efficientiam Regulae obtinendam respiciunt; cui insuper viginti puncta addidit ad totidem ca­ 
pita vel paragraphos, quae de formatione juvenum spirituali et intellectuali, de auxilio spi­ 
rituali fratribus laicis et sacerdotibus professis praestando, de apostolicis ministeriis deque 
Praesidum electione praecipue agunt. 

Quas adnotationes grato animo excepit Paulus, semperque in subsequentibus Regulae 
recognitionibus prae oculis habuit. Episcopo tamen non consensit circa dependentiam ah Or­ 
dinariorum jurisdietione, 24 

Cum Ill.mus Cavalieri alumnus Congregationis Piorum Operariorum esset, in adnota­ 
tionibus indicium Regularum hujus Congregationis reliquit, ac probabiliter ipsi Paulo eas 
legendas tradidit. Tamen nullo modo affirmari potest Paulum in subsequentibus suae Re­ 
gulae scriptionibus a Constitutionibus Piorum Operariorum pependisse, cum vix levissimae si­ 
militudinis indicia inter duas Regulas hic, illic, inveniri possint. 2-5 

19. STRAMBI, op. cit. 28-29. 
20. Sum. I, 80 n. 16. 
21. STRAMBI o"{,. cit. 48. 
22. AG sez, I, 3 depositio Rev. D.ni Perrone; VAN 

LAER, op. cit. 21. 

23. Cf. in Appendice n. 1. 
24. In notis textui anni 1736 appositis indicantur 

vestigia harum adnotationum. 
25. Commoditatis causa hic indicantur hujus levis­ 

sima similitudinis indicia: 

) 

